
Shivastutishlokasamnayanam 7

ಶಿವಸ್ತುತಿಶ್ಲೋಕಸಂನಯನಂ ೭

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ದೇವುವಾಚ .

ದೇವ ದೇವ ಮಹಾದೇವ ಕರುಣಾವರುಣಾಲಯ .

ವಿಶ್ವವಿಶ್ವಾಧಿಕಾಶಾಸ್ಯ ತ್ರಿಪುರಾಂಧಕಸಂಹರ ..೨.೧..

ಬ್ರಹ್ಮೋವಾಚ .

ಶಂಭೋ ತ್ವಂ ಕನಕಾದ್ರಿಚಾಪಶರಧಿರ್ವಾಹೀಕೃತಾಮ್ನಾಯಕಃ
ಪಾಹೀಶ ಕ್ಷಿತಿಸುಂದರೋತ್ತಮರಥ ಶ್ರೀಶೋಽಥ ಜಿಷ್ಣುಃಶರಃ .
ಮೌರ್ವೀ ಚೋರಗಪುಂಗವಸ್ತವ ವರೇ ಚಕ್ರೇ ಚ ಕೇಂದ್ರತ್ತಮೇ
ಲಕ್ಷ್ಯಂ ತೇ ತ್ರಿಪುರಂ ಸುರಾ ಭಟಗಣಾಃ ಕಸ್ತೇ ನಮಸ್ತೇ ಸಮಃ ..೧೨.೧೦..

ವಿಷ್ಣುರುವಾಚ .

ಗಂಗಾಚಂದ್ರಲಲಾಮಧಾಮ ಭಗವನ್ ಹೈಮಾಗಬಾಣಾಸನ
ಭೂಮಾ ತ್ವಂ ಖಸಮೀರವಹ್ನಿಜಲಭೂಸೃಷ್ಟಿಸ್ಥಿತಿಗ್ರಾಸಕಃ .
ಶರ್ವ ತ್ವಂ ಹರಿಸಾಯಕಃ ಕ್ಷಿತಿರಥೋ ವಾಹೀಕೃತಾಮ್ನಾಯಕಃ
ಸರ್ವೇಷಾಂ ಚ ಪುಮರ್ಥದೋಽಸಿ ಕೃಪಯಾ ಮಾಂ ಪಾಹಿ ಸಾಂಬ ಪ್ರಭೋ ..

೧೨.೨೮..

ಹಿಮವಾನುವಾಚ .

ಹರ ಹರ ಮುರಜಿತ್ಪಪ್ರಪೂಜಿತಾಂಘ್ರೇ
ವರಕಾಕೋದರಹಾರ ಸೋಮಚೂಡ .

ಗರಕಂಠಾನಲಚಾರುನೇತ್ರ ಶಂಭೋ
ಸದಯಂಮಾಮವಲೋಕಯಾಶು ದೀನಾಂ ..೧೪.೬೫..

ನಾರದ ಉವಾಚ .

ಶಂಭೋ ಭರ್ಗ ಮಹೇಶ್ವರೇಶ್ವರ ಮಹಾದೇವೇಶ ವಿಶ್ವಾಧಿಕ
ವಿಶ್ವಾಶಾಸ್ಯ ದಯಾನಿಧೇ ಶ್ರುತಿಶತೈರುದ್ಘೋಷಿತೋಽನ್ನಪ್ರದಃ .
ತೇನೈವಾದ್ಯ ಸುತೃಪ್ತದೀಪ್ತಸುರತಾ ಧನ್ಯೈರ್ಮುನೀಂದ್ರೈರ್ಗಣೈ-
ರ್ನಾನ್ಯತ್ರ ಪ್ರವಿಶಾಮಹೇ ತವ ಕೃಪಾಪೂರ್ಣಾಃ ಪ್ರಮೋದಾಮಹೇ ..೧೯.೬೯..

ಸ್ಕಂದ ಉವಾಚ .

ನಮಸ್ತೇ ರುದ್ರಾದ್ಯೈಃ ಪ್ರತಿಪದನಮೋಽನ್ತೈರ್ಮನುಗಣೈಃ
ಋಷಿ ದೇವಧ್ಯಾನಪ್ರತಿಮಚನ ವಾಕ್ಯಾರ್ಥಮಧುರೈಃ .
ನಿರುಕ್ತೈರುಕ್ತೋಽರ್ಥಃ ಶ್ರುತಿಶಿರಸಿ ಬೋಧಾಯ ಸುಗಮಃ
ಉಪಾಯಸ್ತೇ ಜ್ಯಾಯಾನ್ ಅಕಥಯದುಮಾಯೈ ಸ ಭಗವಾನ್ ..೨೭.೨೩..

ಸುಬ್ರಹ್ಮಣ್ಯ ಉವಾಚ .

ಕಾರುಣ್ಯಾಮೃತಸಾರಪೂರಿತಲಸನ್ನೇತ್ರಾಂತಸಂವೀಕ್ಷಣಂ
ತ್ರೈಲೋಕ್ಯಾವನದೀಕ್ಷಿತಂ ಜಪವಟೀರಾಜತ್ಕರಾಂಭೋರುಹಂ .

ಸಾಂಬಂ ನಿರ್ಜರದೀರ್ಘಿಕಾಪ್ರವಿಲಸತ್ಸಂಫುಲ್ಲಪದ್ಮಾವಲೀ-
ಧೂಲೀಧೂಸರಕರ್ಬುರೋಜ್ಜ್ವಲಜಟಾರೇಖಂ ಭಜೇ ಶಂಕರಂ ..೩೪.೧೧೪..

ತ್ವಯ್ಯಾಸಕ್ತಮನಾಸ್ತ್ವದೇಕಶರಣೋ ವರ್ತೇ ಪುನಸ್ತ್ವಾಂ ವಿನಾ
ಸ್ವಾಮಿನ್ ಪರ್ವತಸಾರ್ವಭೌಮತನಯಾಜಾನೇ ನ ಜಾನೇ ಪರಂ .

ಸ ತ್ವಂ ಚೇದಿಹ ನ ಪ್ರಸೀದಸಿ ತತಃ ಕಂ ಪ್ರಾರ್ಥಯೇಽಹಂ ಪ್ರಭೋ ..೩೪.೧೧೫..

ವಂದೇ ಸಿಂದೂರ ವರ್ಣಂ ಸುರಸರಿದಮೃತಾಂಶೂಲ್ಲಸತ್ಸತ್ಕಪರ್ದಂ
ಭಾಲೋದ್ಯನ್ನೇತ್ರಮೀಶಂ ಸ್ಮಿತಮುಖಕಮಲಂ ದಿವ್ಯಭೂಷಾಂಗರಾಗಂ .

ವ್ಯಸ್ತೋರುನ್ಯಸ್ತಪಾಣಿಂ ತರುಣಕುವಲಯಂ ಸಂದಧತ್ಯಾ ಉಮಾಯಾ
ವೃತ್ತೋತ್ತುಂಗಸ್ತನಾಗ್ರೇ ನಿಹಿತಕರತಲಂ ನೀಲಕಂಠಂ ಮಹೇಶಂ ..೩೪.೧೧೬..

..ಇತಿ ಶಿವರಹಸ್ಯಾಂತರ್ಗತೇ ಶಿವಸ್ತುತಿಶ್ಲೋಕಸಂನಯನಂ ೭ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ . ಶಿವಸ್ತುತಿಶ್ಲೋಕಸಂನಯನಂ ೫
.ವಾವೃತ್ತಶ್ಲೋಕಾಃ ..
- .. shrIshivarahasyam . IshAkhyaH dvAdashamAMshaH . shivastutishlokasaMnayanam 5

. vAvRRittashlokAH ..

Notes:

The Śloka-sಶ್ಲೋಕಾಃ eulogizing Śivaಶಿವ; that eventuate sporadically in various Adhyāya-

sಅಧ್ಯಾಯಾಃ of ŚivaRahasyamAmśa-12ಶಿವರಹಸ್ಯಂ ಅಂಶಃ-೧೨, are collated on this

page.

